
Vendim i Këshillit të Mediave të Shkruara të Kosovës ndaj 

ankesës së Gjykata Themelore Gjakovë kundër Insajderi  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 27 dhjetor 2023, shqyrtoi ankesën e 

dërguar nga Gjykata Themelore Gjakovë kundër Insajderi 

lidhur me publikimin e shkrimit me titull “Skandal është 

bërë me punimet, ka plasaritje në tërë shtëpinë”, dhe mori 

këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 

 



 

 

 

                      

                      A R S Y E T I M 

 

 

Media ka publikuar një videolajm me titullin “Skandal është 

bërë me punimet, ka plasaritje në tërë shtëpinë”. Pala 

pretendon se lajmi është në kundërshtim me kapitujt II 

(raportimi i së vërtetës dhe IV (e drejta për t’u 

përgjigjur) të Kodit të Mediave.  

 

Lajmi është një video material i medias së shkruar, andaj 

ankesa është e lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar. 

Pra, miratohet. 

 

KMShK konstaton se media ka paraqitur para publikut 

intervistë me vetëm një palë, duke ngritur dyshime mbi 

veprimet e gjykatës dhe palëve të tjera të përfshira në 

procedurë. 

 

Media asnjëherë gjatë kësaj videoje nuk e paraqet anën e 

gjykatës, përkundër faktit se i intervistuari vazhdimisht e 

akuzon gjykatën për mosveprim dhe tolerim. Media duhet ta 

dijë që një intervistë e tillë është në kundërshtim me 

Kodin e Mediave, pasi që nuk paraqet para publikut edhe 

anën e ankuesit, pra nuk i ka dhënë mundësi gjykatës që të 

paraqesë zyrtarisht versionin e saj, pas akuzave të të 

intervistuarit. 

 

Në lidhje me pikën e dytë, media është dashur të paraqesë 

prova të cilat vërtetojnë ato që deklarojnë palët, 

përfshirë edhe intervistën me përfaqësues të gjykatës, si 

dhe palën tjetër që është duke kryer punime. E vërteta nuk 

është prezantuar e plotë vetëm me paraqitjen e njërës palë. 

  

 

 



 

Andaj, KMShK vendos që ankesa të miratohet. 

 

 

Këshilli i Mediave të Shkruara të Kosovës 


